
     Njoftim për median

ILDKP raporton në Komisionin e Ligjeve të Kuvendit për aktivitetin institucional 2009

Inspektorati i Lartë i Deklarimit dhe Kontrollit të Pasurive (ILDKP) prezantoi sot (e Enjte-01.04.2010) në Komisionin për Çështjet Ligjore, Administratën Publike dhe të Drejtat e Njeriut aktivitetin institucional gjatë vitit 2009.

Inspektori i Përgjithshëm i ILDKP, z. Adriatik Llalla, vuri theksin në arritjet e institucionit në forcimin e mekanizmave të hetimit administrativ për parandalimin e konfliktit të interesave, si edhe për zbulimin e rasteve të fshehjes së pasurisë nga ana e zyrtarëve publikë.

Duke u ndalur në statistikat vjetore, z. Llalla paraqiti edhe kërkesat e Inspektoratit të Lartë për amendimin e dy ligjeve mbi të cilat funksionon institucioni, realizimi i të cilave do të shoqërohet me rritjen e performancës institucionale në luftën kundër korrupsionit.

Në diskutimet e tyre, deputetët e pranishëm vlerësuan angazhimin e Inspektoratit të Lartë në zbulimin e rasteve të konfliktit të interesave, si edhe në masat e marra ndaj zyrtarëve, për të cilët është vërtetuar me prova ligjore shkelja e ligjit “Për parandalimin e konfliktit të interesave në ushtrimin e funksioneve publike”, si edhe ligjit “Për deklarimin dhe kontrollin e pasurive, të detyrimeve financiare, të të zgjedhurve dhe disa nëpunësve publikë”. 

Në fund të diskutimeve, Komisioni i Kuvendit miratoi projekt-rezolutën që do t’i paraqitet Kuvendit në seancë plenare. 
Albi SERANI

